ՏԵՂԵԿԱՆՔ – ՀԻՄՆԱՎՈՐՈՒՄ
«Հայաստանի Հանրապետության կառավարության 2017 թվականի օգոստոսի 17-ի №1018-Ն որոշման մեջ փոփոխություն կատարելու մասին» ՀՀ կառավարության որոշման նախագծի վերաբերյալ

1. Ընթացիկ իրավիճակը և որոշման ընդունման անհրաժեշտությունը
ՀՀ կառավարության սույն որոշման նախագծով  նոր խմբագրությամբ է սահմանվում ՀՀ կառավարության 2017թ. օգոստոսի 17-ի №1018-Ն որոշմամբ (այսուհետ` որոշում) հաստատված` 2017թ. ընթացքում Սևանա լճից բաց թողնվող ջրի` 170  մլն մ3-ը գերազանցող  չափաքանակի հաշվին արտադրվող էլեկտրական էներգիայի վաճառքից «Միջազգային էներգետիկ կորպորացիա» և «Հայաստանի էլեկտրական ցանցեր» ՓԲԸ-ներում առաջացող լրացուցիչ շահույթի հաշվարկման կարգը (այսուհետ` կարգ):
2. Կարգավորման նպատակը և բնույթը

Կարգը նոր խմբագրությամբ սահմանելու անհրաժեշտությունը պայմանավորված է նրանով, որ 2017թ. ընթացքում Սևանա լճից 170  մլն մ3-ը չափաքանակը գերազանցող  ջրի քանակությունը բաց է թողնվել օգոստոսի 2-ից մինչև սեպտեմբերի 14-ը ընկած ժամանակաընթացքում և հնարավոր է դարձել էլեկտրական էներգիայի ավտոմատացված համակարգից ստացված տվյալների (հաշվարկի սարքերի) համաձայն առավել ճիշտ որոշել Սևանա լճից լրացուցիչ բաց թողնված ջրի հաշվին «Միջազգային էներգետիկ կորպորացիա» ՓԲԸ-ում փաստացի արտադրված էլեկտրաէներգիայի քանակությունը, որի հիմքով էլ կարգի համաձայն հաշվարկվում է «Միջազգային էներգետիկ կորպորացիա» և «Հայաստանի էլեկտրական ցանցեր» ՓԲԸ-ներում էլեկտրաէներգիայի վաճառքից առաջացած լրացուցիչ շահույթները, որոնք այդ ընկերությունների կողմից որոշման համաձայն ենթակա են փոխանցման ՀՀ էներգետիկ ենթակառուցվածքների և բնական պաշարների նախարարության արտաբյուջետային հաշվին:
3. Նախագծի մշակման գործընթացում ներգրավված ինստիտուտները և անձիք   

        Նախագիծը մշակվել է ՀՀ էներգետիկ ենթակառուցվածքների և բնական պաշարների նախարարության աշխատակազմի կողմից:

4. Ակնկալվող արդյունքը

2017թ. ընթացքում Սևանա լճից բաց թողնվող ջրի` 170  մլն մ3-ը գերազանցող  չափաքանակի հաշվին արտադրվող էլեկտրական էներգիայի վաճառքից «Միջազգային էներգետիկ կորպորացիա» և «Հայաստանի էլեկտրական ցանցեր» ՓԲԸ-ներում առաջացող լրացուցիչ շահույթների որոշում և դրանց փոխանցում ՀՀ էներգետիկ ենթակառուցվածքների և բնական պաշարների նախարարության արտաբյուջետային հաշվին:

ՏԵՂԵԿԱՆՔ
«Հայաստանի Հանրապետության կառավարության 2017 թվականի օգոստոսի 17-ի №1018-Ն որոշման մեջ փոփոխություն կատարելու մասին»  ՀՀ կառավարության որոշման նախագծի վերաբերյալ ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտության վերաբերյալ

«Հայաստանի Հանրապետության կառավարության 2017 թվականի օգոստոսի 17-ի №1018-Ն որոշման մեջ փոփոխություն կատարելու մասին» ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չկա:

ՏԵՂԵԿԱՆՔ

«Հայաստանի Հանրապետության կառավարության 2017 թվականի օգոստոսի 17-ի №1018-Ն որոշման մեջ փոփոխություն կատարելու մասին» ՀՀ կառավարության որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացման կամ նվազեցման վերաբերյալ

«Հայաստանի Հանրապետության կառավարության 2017 թվականի օգոստոսի 17-ի №1018-Ն որոշման մեջ փոփոխություն կատարելու մասին» ՀՀ կառավարության որոշման նախագծի ընդունման կապակցությամբ պետական բյուջեում ծախսերի և եկամուտների ավելացում կամ նվազեցում չի նախատեսվում:

